
Annotatsiya. Maqolada asal beruvchi daraxt, buta va o‘tsimon o‘simliklar ishtirokida aralash o‘rmon
plantatsiyasini tashkil etishning tarkibiy va fazoviy asoslari yoritilgan. Tadqiqotda ekish
sxemalarining hisobiy giyosi hamda umumiy maydoni 2 gektar bo‘lgan ikkita tajriba dalasida amalga
oshirilgan joylashtirish yechimi tahlil gilingan. 4x4, 4x5, 5x5, 5x6 va 6x6 m sxemalar bo‘yicha bir
daraxtga ajratilgan nominal maydon va nazariy zichlik hisoblangan. Daraxt, buta va o‘tsimon
komponentlarni birgalikda joylashtirish talablari asosida asosiy daraxtlar uchun 5x6 m sxema gabul
qgilingan. Har bir tajriba dalasida 320 tup asosiy daraxt va 320 tup buta joylashtirilgan, suv manbai
atrofiga qo‘shimcha 100 tupdan echki tol ekilgan. Qator oralig‘ining markaziy 3 m qismi o‘tsimon asal
beruvchi o‘simliklar uchun ajratilgan. Ishlab chiqilgan yechimning ilmiy-amaliy ahamiyati turli
hayotiy shakllarga mansub o‘simliklarni yagona plantatsiya tarkibida joylashtirish va mavsumiy
ozuga bazasini shakllantirishga qaratilgani bilan belgilangan.

Kalit so‘zlar: asal beruvchi o‘simliklar, aralash o‘rmon plantatsiyasi, ekish sxemasi, hisobiy zichlik,
fazoviy joylashtirish, daraxt-buta komponenti, o‘tsimon o‘simliklar, nektar konveyeri.

AnHoTayus. B craThbe paccMoTpeHbl NPUHLUUNBI GOPMHUPOBAHUA COCTaBa U MPOCTPAHCTBEHHOU
CTPYKTYPhl CMELIAHHOMN JIECHOU MJIAaHTALMU C y4acTHUEM MEJOHOCHBIX JEpPEeBLEB, KYCTAPHUKOB U
TPaBAHUCTBIX pacTeHU#. I[lpoaHann3uMpoBaHbl pacyéTHBIe I[OKAa3aTeJu CXeM IOCaAKU U UX
NMpUMeHeHUe Ha /IByX ONBITHBIX yYacTKax 0611el Iiommapko 2 ra. Jlnsa cxem 4x4, 4x5, 5x5,5x6 1 6x6
M pacCYMTAaHbl HOMHWHAJIbHASA IUIOIIQZb HAa OJHO JAEPEBO U TEOPETHUYeCKasd ryctora mocagku. C
Y4E6TOM COBMECTHOrO pPa3MeIleHUsI APEBECHOTO, KYCTAPHUKOBOTO U TPABAHUCTOr0 KOMIIOHEHTOB
JIJIs1 OCHOBHEIX JiepeBbeB NMPHUHATA cxeMa 5x6 M. Ha kaXk/JoM ombITHOM y4yacTke pa3MelneHo 320
OCHOBHBIX JiepeBbeB U 320 KyCTapHUKOB; /IONMOJHUTEJBHO BO3Jie UCTOYHUKA BOJbI BHICAKEHO I10
100 3k3eMILISIpOB MBbI KO3bel. lleHTpasibHasA 1oJi0ca MEXAYPAAUN HUPUHON 3 M BblJiesleHa JJIs
TPABIHUCTbIX MeZOHOCOB. Hay4yHo-pakTHMYecKoe 3HaueHWe pPa3pabOTaHHOrO pelleHHs
3aKJ/II0YAETCS B MPOCTPAHCTBEHHOM 06'beIUHEHUHU PACTEHUH pa3HbIX )KU3HEHHBIX GOPM U CO3AaHUU
CTPYKTYPHOH OCHOBBI JIJ1s1 GOPMHUPOBAHUSI CE30HHOU KOPMOBOM 6a3bl MYEII.

KiatouyeBble cjioBa: Me[OHOCHble paCTeHUs], CMelllaHHAasl JieCHas TIJIaHTAalks, CXeMa IO0CaJKH,
pacyéTHas TyCTOTa, MPOCTPAHCTBEHHOE pa3MelleHHue, [APEBECHO-KYCTapHUKOBBIM KOMIIOHEHT,
TpaBSIHUCTblE PACTEHUS], HEKTApHbIM KOHBeHep.

Abstract. This article examines the species composition and spatial design of a mixed forest plantation
incorporating melliferous trees, shrubs and herbaceous plants. Calculated planting densities and the
implemented design were analysed for two experimental plots covering a total area of 2 ha. Nominal
area per tree and theoretical density were calculated for 4x4, 4x5, 5x5, 5x6 and 6x6 m spacing
options. A 5x6 m spacing was adopted for the main trees to accommodate the tree, shrub and
herbaceous components within a single planting system. Each experimental plot contained 320 main
trees and 320 shrubs, with an additional 100 goat willow plants established near the water source. A
central strip 3 m wide within the interrows was allocated to herbaceous melliferous plants. The
practical contribution of the design lies in integrating different plant life forms and providing a spatial
framework for a seasonal bee forage supply.

Keywords: melliferous plants, mixed forest plantation, planting design, calculated density, spatial
arrangement, tree-shrub component, herbaceous plants, nectar succession.

KIRISH
Asalarichilikning ozuqga bazasini shakllantirishda o‘simliklarning tur tarkibi,
gullash muddatlari va ularni maydonda joylashtirish xususiyatlari muhim

ahamiyatga ega. Nektar va gulchang manbalarini mavsum davomida tagsimlash
uchun turli muddatlarda gullaydigan o‘simliklarni bir tizimga birlashtirish talab
etiladi. Shu jihatdan asal beruvchi aralash o‘rmon plantatsiyalarini barpo etish
o‘rmonchilik va asalarichilik vazifalarini uyg‘unlashtiruvchi yo‘nalish hisoblanadi.

ADABIYOTLAR TAHLILI

O‘rmon va landshaftlarni changlatuvchilarga mos boshqarish bo‘yicha FAO
hamda Bioversity International nashrida o‘rmon tuzilishi, tur tarkibi va yashash
mubhitlari xilma-xilligining ahamiyati ko‘rsatilgan [1]. Changlatuvchilarni
saglashga bag‘ishlangan ilmiy tahlillarda ham ozuga va yashash mubhitlarini
ta’'minlovchi boshqaruv choralari muhim o‘rin egallagan [2].

Gul resurslarining mavsumiy tagsimotiga bag'ishlangan tadgiqotlarda
nektarning umumiy miqdori bilan birga uning mavjud bo‘lish muddatlarini
baholash zarurligi ko‘rsatilgan. Xususan, Timberlake va hammualliflar ayrim
mavsumlardagi ozuqa tangisligini to‘ldiruvchi o‘simliklarni tanlashga e’tibor
garatgan [3]. Bu yondashuv aralash plantatsiya tarkibini gullashning vaqt
bo‘yicha tagsimoti bilan bog‘lash uchun nazariy asos bo‘lib xizmat qiladi.

Asal beruvchi plantatsiyani loyihalashda asosiy daraxtlarning gektardagi
sonini belgilashning o0‘zi yetarli emas. Daraxtlar orasiga butalarni kiritish, qator
oralarida o‘tsimon o‘simliklarni joylashtirish va parvarishlash uchun zarur fazoni
saglash masalalari ham hal etilishi lozim. Shu sababli ekish sxemasi
plantatsiyaning tarkibiy tuzilishiga muvofiq tanlanishi kerak.

Tadqigotning magsadi — daraxt, buta va o‘tsimon asal beruvchi o‘simliklarni
birgalikda joylashtirishga mos aralash o‘rmon plantatsiyasi tarkibi va ekish
sxemasini ishlab chigish hamda uning hisobiy va amaliy ko‘rsatkichlarini
baholashdan iborat.

TADQIQOT USULLARI

Tadqgiqot Burchmulla davlat o‘rmon xo‘jaligi Sijjak bo‘limida olib borildi.
Tadqiqot materiallarini har biri 1 gektardan bo‘lgan ikkita tajriba dalasidagi ekish
tarkibi, ko‘chatlar soni, qator va gqatordagi masofalar hamda gator oralaridan
foydalanish ko‘rsatkichlari tashkil etdi. Tahlilda hisobiy giyoslash, tarkibiy tahlil
va amalga oshirilgan ekish sxemasini umumlashtirish usullari qo‘llanildi.

Plantatsiyani loyihalashda quyidagi mezonlar qabul qilindi: asosiy daraxtlar
uchun muntazam joylashuvni ta’'minlash; daraxtlar o‘rtasiga butalarni kiritish;
gator oralig'ida o‘tsimon komponent uchun alohida tasma ajratish; suv manbai va
plantatsiya chegaralarining vazifasiga muvofiq qo‘shimcha o'simliklarni
joylashtirish.

Tabily o‘rmon jamoalarining yarusli tuzilishi plantatsiya tarkibini
shakllantirishning konseptual asosi sifatida qabul gilindi. Mazkur tamoyil daraxt,
buta va o‘tsimon komponentlarni muntazam qatorlab joylashtirish bilan
uyg‘unlashtirildi. Tabiiy o‘rmonlar va mavjud xo‘jalik plantatsiyalarining zichligi
bo‘yicha alohida qiyosiy o‘lchovlar mazkur maqolaning ma’lumotlar tarkibiga
kiritilmadi.

Ekish sxemalarini hisobiy giyoslash uchun 4x4, 4x5, 5x5, 5x6 va 6x6 m
variantlar olindi

Amaldagi asosiy daraxtlar sonining nazariy zichlikka nisbati foizda
hisoblandi. Turlarning son ulushlari tegishli komponentdagi jami ko‘chatlar
soniga nisbatan aniqlandi.

Qiyoslangan sxemalar mustaqil dala tajribasi variantlari sifatida sinalmadi.
Shuning uchun ular o‘rtasida o'sish, nektar yoki asal mahsuldorligi bo‘yicha
statistik ustunlik baholanmadi. Hisobiy qiyoslash plantatsiyani loyihalash vazifasi
doirasida bajarildi.

TAHLIL VA NATIJALAR

Ekish sxemalarining hisobiy qiyosi. Tahlil gilingan sxemalarda bir asosiy
daraxtga ajratilgan nominal maydon 16-36 m?, nazariy zichlik esa 277,8-625,0
tup/ga oralig‘ida o‘zgardi (1-jadval).

4x4 m sxemada nazariy zichlik 625 tup/ga ni tashkil etib, 5x6 m sxemadagi
ko‘rsatkichdan 87,5% yuqori bo‘ldi. 5x5 m sxemada esa 400 tup/ga, ya'ni 5x6 m
sxemaga nisbatan 20,0% ko‘p asosiy daraxt joylashtirilishi hisoblandi. 6x6 m
sxemada nazariy zichlik 277,8 tup/ga gacha kamaydi.

1-jadval
Asal beruvchi aralash o‘rmon plantatsiyasini barpo etishda ekish
sxemalarining hisobiy zichlik bo‘yicha qiyosiy bahosi

Ekish sxemasi, Bir asosiy daraxtga nominal Asosiy daraxtlarning nazariy soni,
m maydon, m? tup/ga
4x4 16 625,0
4x5 20 500,0
5x5 25 400,0
5x6 30 333,3
6x6 36 277,8

Izoh: hisoblarda chegara polosalari, suv manbai atrofi va texnologik ajratmalar hisobga olinmadi. Ko‘rsatkichlar
asosiy daraxt komponentiga tegishli.

Ushbu farqlar ekish masofalari o‘zgarishining asosiy daraxtlar soniga
ta’sirini ifodaladi. Biroq hisobiy zichlikning yuqoriligi 0‘z-o‘zidan aralash
plantatsiyaning yuqori mahsuldorligini bildirmaydi. Mazkur ishda tanlov
daraxtlar soni bilan birga buta va o‘tsimon komponentlarni joylashtirish
talablariga asoslandi.

Asosiy daraxtlar uchun qator oraligi 5 m, qatordagi masofa 6 m bo‘lgan
sxema qabul qilindi. Qatordagi ikki asosiy daraxt o‘rtasiga buta kiritilganda
daraxt-buta masofasi 3 m ni tashkil etdi. Bunda asosiy daraxtlarning o‘zaro
masofasi 6 m bo‘lib saglandi.

Shunday qilib, asosiy daraxtlar sxemasi 5x6 m, qatordagi navbatlanish esa
daraxt-3 m-buta-3 m-daraxt tartibida belgilandi. Bu ikki ko‘rsatkichni alohida
ifodalash joylashtirish sxemasining mazmunini aniglashtirdi.

Birinchi tajriba dalasida asosiy daraxt komponenti 80 tup jo‘ka va 240 tup
yapon soforasidan, ikkinchi dalada esa 80 tup oq akatsiya va 240 tup yapon

soforasidan shakllantirildi. Har ikki dalada asosiy daraxtlarning jami soni
320 tupni tashkil etdi.

Buta komponenti sifatida birinchi dalaga 320 tup oddiy ligustrum, ikkinchi
dalaga 320 tup goji joylashtirildi. Suv manbai atrofiga har bir dala uchun
go‘shimcha 100 tupdan echki tol ekildi (2-jadval).

Har bir dalada asosiy daraxtlar tarkibida jo‘ka yoki oq akatsiyaning ulushi
25,0%, yapon soforasining ulushi 75,0% bo‘lib, ularning son nisbati 1:3 ni tashkil
etdi. Asosiy daraxtlar va qator ichidagi butalar nisbati 1:1 bo‘ldi.

2-jadval
Tajriba dalalarida asal beruvchi daraxt va butalarning tarkibi hamda
joylashtirish tartibi
Tajriba 0‘simlik turi Joylashtirish tartibi Ko'chatlar
dalasi soni, tup
1-dala Jo‘'ka Asosiy daraxtlarning 5x6 m to'rida 80
1-dala Yapon soforasi Asosiy daraxtlarning 5x6 m to‘rida 240
i N Qatorda asosiy daraxtlar o‘rtasiga,
1-dala Oddiy ligustrum daraxtdan 3 m masofada 320
1-dala Echki tol Suv manbai atrofida qo‘shimcha 100
komponent
_ Jami hisobga olingan
1-dala daraxt va butalar 740
2-dala 0q akatsiya Asosiy daraxtlarning 5x6 m to‘rida 80
2-dala Yapon soforasi Asosiy daraxtlarning 5x6 m to‘rida 240
i . . Qatorda asosiy daraxtlar o‘rtasiga,
2-dala Goji — oddiy dereza daraxtdan 3 m masofada 320
7-dala Echki tol Suv manbai atrofida qo‘shimcha 100
komponent
i Jami hisobga olingan
2-dala daraxt va butalar 740

Izoh: 5x6 m sxema asosiy daraxtlarga tegishli. Echki tol uchun mazkur sxema qo‘llangani hagida ma’lumot
berilmagan. Na’matak ko‘chatlari soni ko‘rsatilmagani sababli jami hisobga kiritilmadi.

Har bir dala bo‘yicha hisobga olingan 740 tup daraxt va buta tarkibida jo'ka
yoki oq akatsiya 10,81%, yapon soforasi 32,43%, ligustrum yoki goji
43,24%, echki tol 13,51% ulushni tashkil etdi. Ikkala dala bo‘yicha jami 640 tup
asosiy daraxt, 640 tup qator ichidagi buta va 200 tup echki tol, umumiy hisobda
1480 tup yog‘ochlashgan o‘simlik qayd etildi.

Suv manbai atrofidagi echki tollarning bir gektarlik dala chegarasiga
kirishiga oid aniq maydon hisobi keltirilmagani sababli, 740 tup ko‘rsatkichi
muntazam to‘rdagi ekish zichligi sifatida qabul gilinmadi. Asosiy daraxtlar zichligi
alohida — 320 tup/ga hisobida baholandi.

Qator oraligiining 5 m bo‘lishi o‘tsimon asal beruvchi o‘simliklarni tasma
usulida joylashtirish uchun fazoviy asos yaratdi. Qatorning har ikki tomonida 1 m
dan himoya polosasi qoldirilib, markazda 3 m kenglikdagi tasma ajratildi:

Ajratilgan tasma qator oralig‘i ko‘ndalang kengligining 60,0% iga teng bo‘ldi.
Bu ko‘rsatkich butun plantatsiya maydonining aniq 60,0% i o‘tsimon ekinlar bilan

band bo‘lganini anglatmaydi; umumiy maydon ulushini aniqlashda gqatorlar
uzunligi, burilish joylari va boshqga ajratmalar ham hisobga olinishi lozim.

2023 yilda qator oralariga fatseliya va arslonquyruq Kiritilishi bilan daraxt-
buta tizimi o‘tsimon komponent bilan to‘ldirildi. Natijada turli hayotiy shakllarga
mansub o‘simliklarni birgalikda joylashtirishga asoslangan plantatsiya tuzilishi
shakllantirildi.

Bu yechim o‘tsimon resurslardan foydalanish imkoniyatini yaratdi. Biroq
daraxtlar o'sishi bilan qator oralaridagi yorug'lik va foydalanish sharoitlari
o‘zgarishi mumkinligi sababli, o‘tsimon komponentning Kkeyingi holatini
plantatsiya yoshi bilan bog‘liq ravishda baholash zarur.

Suv manbai atrofiga joylashtirilgan echki tol va plantatsiya chegaralaridagi
na’'matak asosiy qatorlardan farq qiluvchi vazifalarga ega qo‘shimcha
komponentlar sifatida Kkiritildi. Echki tol erta bahorgi ozuqa manbaini
shakllantirish maqgsadida tanlandi. Na’'matakning vazifasi esa chegara bo‘ylab
himoya qatorini hosil qilish va gullash davrida qo‘shimcha gul resursini
ta’'minlash bilan belgilandi. Ularning gullash muddatlari bir xil deb qgabul
gilinmadi.

5x6 m sxemada asosiy daraxtlarning nazariy zichligi 333,3 tup/ga bo‘lgan
holda, amalda 320 tup/ga joylashtirildi. Amaldagi son nazariy ko‘rsatkichning
96,0% iga teng bo‘ldi. Qolgan 4,0% farqning muayyan texnologik ajratmalar bilan
bog‘ligligini tasdiglash uchun maydonning o‘lchamli rejasi talab etilad.i.

Ishlab chiqilgan yechimning asosiy natijasi daraxt, buta va o‘tsimon
komponentlarning o‘zaro joylashuvini aniq belgilashdan iborat bo‘ldi. Bu
yondashuv gul resurslarini mavsum davomida to‘ldirishga garatilgan loyihaviy
asosni shakllantirdi. Mavsumiy ozuga ta’minotiga e’tibor qaratilishi gul
resurslarining vaqt bo‘yicha tagsimotini hisobga olish zarurligini ko‘rsatgan
tadqiqotlar bilan mazmunan muvofiq keladi [3].

Shu bilan birga, maqolada keltirilgan hisobiy va tarkibiy natijalar 5x6 m
sxemaning boshqa sxemalarga nisbatan nektar yoki asal mahsuldorligi bo‘yicha
ustunligini tasdiqlamaydi. Ushbu sxemaning amaliy ahamiyati tadqiqot
magqsadiga muvofiq ko‘p komponentli plantatsiyani barpo etish imkoniyati bilan
belgilandi. Nektar konveyerining haqiqiy uzluksizligini baholash esa turlar
bo‘yicha gullash sanalari va mavsumiy nektar ko‘rsatkichlarini alohida tahlil
qilishni talab etadi.

XULOSA

1. Asal beruvchi aralash o‘rmon plantatsiyasining tarkibi asosiy daraxtlar,
gator ichidagi butalar, qator oralaridagi o‘tsimon o‘simliklar va qo‘shimcha
himoya komponentlarini birlashtirish asosida ishlab chiqildi.

2. Hisobiy giyoslangan sxemalarda bir asosiy daraxtga nominal maydon 16-
36 m? nazariy zichlik 277,8-625,0 tup/ga oralig'ida bo‘ldi. Daraxt, buta va
o‘tsimon komponentlarni joylashtirish talablari asosida asosiy daraxtlar uchun
5x6 m sxema qabul qilindi.

3. Har bir gektarlik tajriba dalasida 320 tup asosiy daraxt va 320 tup buta
joylashtirildi. Qatordagi 6 m daraxtlar oraligiga butalar kiritilib, daraxt-buta
masofasi 3 m qilib belgilandi. Asosiy daraxtlarning amaldagi soni nazariy
zichlikning 96,0% ini tashkil etdi.

4, Har bir dalaga tegishli suv manbai atrofidagi 100 tup echki tol
go‘shilganda, hisobga olingan daraxt va butalar soni 740 tupga yetdi. Ikkala dala
bo‘yicha jami 1480 tup yog'ochlashgan o‘simlik hisoblandi; soni ko‘rsatilmagan
na’'mataklar mazkur hisobga kiritilmadi.

5. Qator oralig‘ining markaziy 3 m gismi o‘tsimon asal beruvchi o‘simliklar
uchun ajratildi. 2023 yilda o‘tsimon komponentni Kiritish orqali aralash
plantatsiyaning tarkibiy tuzilishi takomillashtirildi.

6. 5x6 m sxema tadqiqot sharoitida ko‘p komponentli plantatsiyani tashkil
etishga mos texnologik yechim sifatida amalga oshirildi. Mazkur ishda uning
boshqga ekish sxemalariga nisbatan mahsuldorlik ustunligi bo‘yicha qiyosiy dala
sinovi o‘tkazilmadi.

